


Жалпы білім беретін мекемелердегі география пәні мұғалімдері мен 

ЖОО-дағы география білім беру бағдарламаларының профессор-

оқытушылар құрамына арналған «Географияны оқытуда ГАЖ-

технологиясының қолданбалы негіздері» тақырыбындағы біліктілікті 

арттыру курсының білім беру бағдарламасы (80 сағат) 

 

 

1. Жалпы ереже 

 

1. «Географияны оқытуда ГАЖ-технологиясының қолданбалы 

негіздері» тақырыбындағы біліктілікті арттыру курсының бағдарламасы (әрі 

қарай - Бағдарлама) жалпы білім беретін мекемелердегі география пәні 

мұғалімдері мен ЖОО-дағы география білім беру бағдарламаларының 

профессорлық-оқытушылық құрамына арналған (80 сағ.). 

2. Бағдарлама жаңартылған білім беру мазмұны (әрі қарай - ЖББМ) 

контексінде Қазақстан Республикасының білім беруді дамытудың негізгі 

бағыттары мен нормативтік құқықтық актілерінің инновациялық форматына 

сәйкес Географияны оқытуда ГАЖ-технологиясының қолданбалы негіздері 

үшін қажетті теориялық білім мен практикалық дағдыларды беруге 

бағытталған. 

 

2. Глоссарий 

 

GIS Server (ГАЖ сервері) – бұл серверде орнатылатын және ArcGIS 

Server сайтын құруға мүмкіндік беретін бағдарламалық жасақтама ядросы. 

Web-ГАЖ немесе бұлтты ГАЖ - қарапайым web-браузерлер арқылы 

кеңістіктік деректерді қарау, өңдеу, талдау және оларды бұлтта сақтау 

функцияларына ие  интернет желісіндегі геоақпараттық жүйе. 

Web-картография – бұл есептеу желілері арқылы соңғы 

пайдаланушыға дейін кеңістіктік деректерді жеткізумен айналысатын 

компьютерлік технологиялар саласы.  

Ақпараттық ресурстар – ақпараттық жүйелердегі (кітапхана, мұрағат, 

фонд, дерекқор, музей және т.б.) жекелеген құжаттар мен құжаттардың 

жекелеген массивтері. 

Аумақтық кеңістіктік деректер банкі – аумақтық деректер базасының 

(ДҚБЖ), деректер базасын басқару жүйесінің (ДҚБЖ) және қолданбалы 

бағдарламалар кешенінің жиынтығы болып табылатын аумақ туралы 

геокеңістіктік деректерді орталықтандырылған сақтау және ұжымдық 

пайдаланудың ақпараттық жүйесі. 

Аумақтық мәліметтер базасы – белгілі бір аумақты және пәндік 

аймақты көрсететін және әртүрлі тұтынушылармен бөлісуге арналған өзара 

байланысты геодеректердің белгілі бір түрде ұйымдастырылған жиынтығы. 



ГАЖ жобалау – жүйеге қойылатын бастапқы талаптарды 

қалыптастырудан бастап, оны тұрақты пайдалануға енгізуге дейінгі жұмыстар 

жиынтығы. 

ГАЖ-дағы метадеректер - геодеректердің, геоақпараттарың және 

аумақтың геоақпараттық модельдердің мазмұнын, көлемін, ұсыну форматын, 

кеңістікте орналасуын, шығу тегін, уақыттық, сапалық және басқа 

сипаттамаларын сипаттауға мүмкіндік беретін деректер. 

Геоақпарат (Geoinformation, Spatial information) – құбылыстар мен 

нысандардың арасында кеңістіктік қатынастардың болуымен сипатталатын, 

жер бетіндегі объектілер мен құбылыстар туралы мәліметтер мен 

сипаттамалардың жиынтығы. 

Геоақпараттық жүйе (ГАЖ) – кеңістік деректерін және олармен 

байланысты қажетті нысандар туралы ақпаратты жинау, сақтау, өңдеу, талдау 

және графикалық визуализациялау жүйесі. 

Геоақпараттық ресурстар – ақпараттық жүйелердегі кеңістік туралы 

деректердің жиынтығы. 

Геоақпараттық технологиялар (ГАТ) – кеңістік туралы деректермен 

жұмыс жасауға арналған көптеген ақпараттық технологияларды біріктіретін 

технологиялық кешен. 

Геоақпараттың растрлық форматы – кеңістіктік нысандардың 

геометриясын оларға қандай да бір мәндер берілген растр (пиксель) 

ұяшықтарының жиынтығы түрінде сандық бейнелеу. 

Геодеректер базасы – векторлық және растрлық, мекенжайлық 

нүктелер, геодезиялық өлшемдер деректері және басқа да көптеген 

деректердің құрылымы мен сақталу ережелерін анықтайтын ESRI компаниясы 

жасаған модель. 

Геоинформатика – бұл географиялық ақпараттық жүйелер (ГАЖ) 

көмегімен кеңістіктік-координатталған деректерді жинақтау, сақтау, өңдеу 

және визуализациялау операцияларын машинаның көмегімен рәсімдеуге және 

жүзеге асыруға мүмкіндік беретін ғылым саласы. 

Геоматика - деректерді өңдеу және геожүйелерді талдау үшін 

ақпараттық технологияларды, мультимедиа мен телекоммуникация 

құралдарын қолдану жиынтығы. 

Деректер базасын басқару жүйесі – мәліметтер базасын құруға, 

жүргізуге және пайдалануға арналған бағдарламалар мен тілдік құралдар 

жиынтығы. 

Желілік талдау – желілік құрылымдарды құрайтын сызықтық 

нысандардағы кеңістіктік-аналитикалық операциялар тобы. 

Жер бедерінің цифрлық моделі – топографиялық карталар мен 

жоспарлардың нысандық құрамына сәйкес келетін жер бедерінің кеңістіктік 

нысандарының цифрлық көрінісі. 

Карталарды цифрландыру – аналогтық түрде ұсынылған карталар мен 

жоспарларды сандық, компьютерлік оқылатын формаға түрлендіру процесі. 

Кеңістіктік локализация - аумақтың кеңістіктік объектілерін олардың 

пішініне, өлшеміне және құрылатын модельдің масштабына байланысты 



типтердің біріне (нүктелік, сызықтық, көпбұрышты немесе алаңдық) жатқызу 

рәсімі. 

Кеңістіктік талдау - бұл кеңістіктік объектілердің таралуының 

кеңістіктік заңдылықтарын, күрделі аумақтық жүйелердің кеңістіктік-

уақыттық дамуын зерттеуді қамтамасыз ететін геодеректерді талдау әдістері 

мен процедураларының жиынтығы. 

Қолданбалы мағынасында геоақпарат – бұл әртүрлі ақпараттық 

жүйелерде, соның ішінде ГАЖ-да қолдануға және өңдеуге арналған 

ақпараттық модельдердің жиынтығы түріндегі өзгертілген геодеректер.  

Мобильді ГАЖ – бұл кеңістіктік деректерге қол жеткізуге, өңдеуге, 

талдауға және графикалық түрде визуализациялауға арналған, жергілікті 

жердегі мәліметтермен тікелей жұмыс істеуге мүмкіндік беретін мобильді 

құрылғыларға арналған геоақпараттық қосымшалар. 

Навигация – белгілі бір кеңістіктегі қозғалысқа ие нысанды (өзіндік 

қозғалыс әдістері бар) басқару процесі. 

Растрлеу – векторлық форматта ұсынылған модельді пикселдер 

жиынтығына түрлендіру арқылы растрды құру процедурасы. 

Сандық карта - картографиялық материалдарды векторлау, 

қашықтықтан зерделеу деректерін фотограмметриялық өңдеу, далалық 

түсірілім деректерін цифрлық тіркеу немесе басқа да тәсілдермен жасалған 

картаның сандық моделі. 

Тақырыптық карталар – белгілі  бір тақырып бойынша жасалған және 

кез келген нысандарды немесе құбылыстарды көрсетуге арналған карталар. 

Тақырыптық қабат – қабаттар жиынтығына ортақ белгілі бір аумақта 

және координаттар жүйесі бір тақырыпқа немесе нысандар санатына қатысты 

бірдей типтегі кеңістіктік нысандардың жиынтығы. 

Триангуляциялық желі (Triangulated Irregular Network, TIN) – 

триангуляцияға негізделген геоөрістің сандық моделі. 

Электрондық карта - компьютер жасаған растрлық форматтағы сандық 

картографиялық кескін және ақпаратты шығарудың компьютерлік 

құрылғыларында: дисплей экранында, принтерде, плоттерде стандартты 

шығаруға арналған. 

 

3. Оқу бағдарламасының тақырыптары 

 

Модульдер  Тақырыптары 

1. НОРМАТИВТІК-

ҚҰҚЫҚТЫҚ 

1.1 Қазақстан Республикасында мектепке дейінгі, 

орта, техникалық және кәсіптік білім беруді 

дамытудың 2023 – 2029 жылдарға арналған 

тұжырымдамалық бағыттары 

1.2 Қазақстан Республикасында жоғары білімді 

және ғылымды дамытудың 2023 – 2029 жылдарға 

арналған тұжырымдамасының білім беру 

жүйесіндегі мемлекеттік саясаттың 

тұжырымдамалық бағыттары 



1.3 ЖББМ жағдайында мұғалімнің қызметін 

реттейтін нормативтік құқықтық құжаттар 

2. МАЗМҰНДЫҚ-

ПРОЦЕССУАЛДЫҚ 

2.1 «Геоинформатика» ұғымының тұжырымдық-

түсіндірмелік негіздері 

2.2 ГАЖ-технологиялары және олардың 

ерекшеліктері   

2.3 ГАЖ құрылымы мен оның функционалдық 

мүмкіндіктері 

2.4 ГАЖ-технологиясының қолданылу аясы 

2.5 Пайдаланушылармен өзара іс-әрекетті 

қамтамасыз ету (интерфейс) 

2.6 Геодеректерді жинау. Оларды іздестіру жолдары 

3.ТЕХНОЛОГИЯЛЫҚ 3.1 Геодеректер базасын құру және басқару. 

Оларды экспорттау / импорттау 

3.2 Геодеректерді түрлендіру және кеңістіктік 

талдау 

3.3 Геоақпараттарды картаға түсіру және 

визуализациялау. Картографиялық бейнелеу 

3.4 ГАЖ-өңдеудің соңғы өнімін құрастыру 

3.5 Ғарыштық түсірілім апараттары мен олардың 

түсірілімдері. Жер бетілік түсірудің түрлерін 

пайдалану 

4. ВАРИАТИВТІК 4.1 ArcGIS/Ilwis бағдарламасында растрлық 

карталарды кеңістіктік байлау және оларды сандау 

4.2 ArcGIS/Ilwis бағдарламасында карталарды 

сандауда ғарыштық түсірілімдерді пайдалану 

4.3 ArcGIS/Ilwis бағдарламасында геоақпараттық 

үлгілерді құрастыру. Нүктелік үлгілерді (векторлық 

қабаттарды) құру 

4.4 ArcGIS/Ilwis бағдарламасында сызықтық 

үлгілерді (векторлық қабаттарды) құру 

4.5 ArcGIS/Ilwis бағдарламасында полигондық 

үлгілерді (векторлық қабаттарды) құру 

4.6 ArcGIS/Ilwis бағдарламасында атрибуттар 

кестесімен және векторлық қабаттармен жұмыс.  

4.7 ArcGIS/Ilwis бағдарламасында бейнелерді 

классификациялау және векторлық қабаттардың 

символдарын қою 

4.8 ArcGIS/Ilwis бағдарламасында картаның 

аннотациясы, мәтіні және оларды қосу және жазу 

4.9 ArcGIS/Ilwis бағдарламасында карта 

элементтерін орналастыру және карта құрастыру 

 

 



 

4. Бағдарламаның мақсаты, міндеттері және күтілетін нәтижелері 

 

Бағдарлама мақсаты – мектепте географиялық білім беру мен зерттеуде  

ГАЖ технологиясын қолдану жолдарын үйрету. 

Бағдарлама міндеттері: 

 ГАЖ-технологияларының ерекшеліктері мен функционалдық 

мүмкіндіктерін үйрету; 

 Геодеректер базасын құру және оны басқару жолдарын көрсету; 

 ГАЖ технологиялары арқылы мәліметтерді іздеу, сандау, талдау және 

тасымалдау тәсілдерін меңгерту; 

  Геоақпараттар негізінде картографиялық үлгілерді әзірлеуді үйрету. 

Күтілетін оқу  нәтиже: 

- ГАЖ бағдарламаларынның функционалдық ерекшеліктері туралы білім 

қалыптасады; 

- ГАЖ бағдарламасында мәліметтер базасын құруды және 

геоақпараттарды іздестіру, сандау, талдау және тасымалдау тәсілдерін 

меңгереді; 

- ГАЖ технологиясын меңгеру арқылы білім алушылардың бойынша 

геокеңістік ойлау дағдылары мен ақпараттық құзыреттіліктер дамиды; 

- геоақпараттық және картографиялық үлгілеу әдістерін меңгеру арқылы 

білім алушылардың зерттеушілік дағдылары қалыптасады. 

 

5. Бағдарламаның құрылымы мен мазмұны 

 

Білім беру бағдарламасы 4 модульден тұрады:  

1) нормативтік-құқықтық;  

2) мазмұндық-процессуалдық; 

3) технологиялық; 

4) вариативтік. 

 

1-модуль. Нормативтік-құқықтық. Модульде тыңдаушыларға 

Қазақстан Республикасында мектепке дейінгі, орта, техникалық және кәсіптік 

білім беруді дамытудың 2023 – 2029 жылдарға арналған тұжырымдамасын; 

Қазақстан Республикасында жоғары білімді және ғылымды дамытудың 2023 – 

2029 жылдарға арналған тұжырымдамасын және Географияны оқытуда ГАЖ-

технологиясының қолданбалы негіздерін реттейтін нормативтік-құқықтық 

құжаттарымен танысуға мүмкіндік береді. 

2-модуль. Мазмұндық-процессуалдық. 

Бұл модуль білім алушыларға «Геоинформатика» ұғымының тұжырымдық-

түсіндірмелік негіздері туралы білім беру арқылы, «геоинформатика-ғылым», 

«геоинформатика-технология», «геоинформатика-өндіріс» ретіндегі 

түсініктер қалыптастырудан басталады. Содан кейін ГАЖ бағдарламалары мен 

және олардың ерекшеліктері көрсетіліп, ГАЖ құрылымы мен оның 

функционалдық мүмкіндіктері турады білім алады. Сондай-ақ, ГАЖ-



технологиясының қазіргі кездегі қолданылу аясы,  оның ішіндегі география 

ғылымындағы рөлі туралы ақпарат беріле отырып, технологияның 

пайдаланушылармен өзара іс-әрекетті қамтамасыз ету (интерфейс) 

баптауларымен жұмыс жасау жолдары үйретіледі. Соңында геодеректерді 

іздеу және жинақтау: веб-картографиялық ресурстар, статистикалық және 

ғылыми-аналитикалық мәлімет көздерін, жерді қарақашықтан зерделеу 

мәліметтері мен оларды пайдаланудың жолдарын оқыту арқылы білім 

алушылардың ақпараттық құзыреттілігін қалыптастыру және ақпараттармен 

жұмыс жасау шеберлігін арттыру көзделген. 

3-модуль. Технологиялық. Модульде білім алушылар ГАЖ 

бағдарламаларында геодеректер базасын құру және басқаруды, оларды 

экспорттау / импорттау, түрлендіру және кеңістіктік талдау жасауды және 

оларды практика жүзінде жүзеге асыруды үйренеді. Сондай-ақ, 

картографиялық бейнелеу тәсілдерін қолдану арқылы геоақпараттарды картаға 

түсіру және визуализациялау жұмыстарын жүргізеді және  ГАЖ-өңдеудің 

соңғы өнімін құрастыруды меңгереді. Сонымен қатар, геоақпараттарды 

визуализациялау мен карталарды құрастыруда жер бетілік түсірудің түрлері, 

оның ішінде  ғарыштық түсірілімдердің маңыздылығы мен оларды пайдалану 

жолдары көрсетіледі.  

4-модуль. Вариативтік. Осы модульде білім алушыларға ArcGIS және 

Ilwis бағдарламаларының бірін таңдау арқылы растрлық карталарды 

кеңістіктік байлау және оларды сандау, карталарды сандауда ғарыштық 

түсірілімдерді пайдалану, геоақпараттық үлгілерді (нүктелік, сызықтық, 

алаңдық) құру және атрибуттар кестесімен жұмыс жасауды үйренеді. Сонымен 

қатар, бейнелерді классификациялау және векторлық қабаттардың 

символдарын қою, картаның аннотациясы, мәтіні және оларды қосу мен жазу 

және карта элементтерін орналастыру арқылы картографиялық үлгілерді 

әзірлеуді үйренеді.  

6. Оқу процесін ұйымдастыру 

 

Курстар келесі режимде ұйымдастырылады: 

Бағдарламаның оқу-тақырыптық жоспары (бұдан әрі-ОТЖ) бойынша 

курс күндізгі (қашықтан) оқыту режимінде ұйымдастырылады. Оқу курсының 

ұзақтығы 72 академиялық сағатты құрайды. 

Білім беру процесі біліктілікті арттырудың әрекеттік сипатын қамтамасыз 

ететін оқыту нысандары мен әдістерін қамтиды: дәріс, таңдау бойынша 

дәрістер, тренингтер, тәжірибелік сабақ, дөңгелек үстел, өзіндік жұмыс. 

Тыңдаушылардың кәсіби құзыреттіліктерінің қалыптасу деңгейін 

анықтау үшін білім беру процесін ұйымдастыру кезінде кіріc және шығыс 

сауалнамасы қарастырылған, тыңдаушылардың білімін бақылау және бағалау 

мақсатында «Географияны оқытуда ГАЖ-технологиясының қолданбалы 

негіздерінің ықшамсабақ» (әрі қарай - Ықшамсабақ) таныстырылымы 

өткізіледі. 

 



7. Бағдарламаның оқу-әдістемелік қамтамасыз етілуі 

 

«Географияны оқытуда ГАЖ-технологиясының қолданбалы негіздері» 

күндізгі (қашықтықтан, аралас) оқу режиміндегі курстың оқу-

тақырыптық жоспары (80 сағат)  

1 НОРМАТИВТІК-ҚҰҚЫҚТЫҚ 

МОДУЛЬ 

3    
 

  3 

1.1 Қазақстан Республикасында 

мектепке дейінгі, орта, 

техникалық және кәсіптік білім 

беруді дамытудың 2023 – 2029 

жылдарға арналған 

тұжырымдамалық бағыттары 

1       1 

1.2 Қазақстан Республикасында 

жоғары білімді және ғылымды 

дамытудың 2023 – 2029 жылдарға 

арналған тұжырымдамасының 

білім беру жүйесіндегі 

мемлекеттік саясаттың 

тұжырымдамалық бағыттары 

1    
 

  1 

1.3 ЖББМ жағдайында мұғалімнің 

қызметін реттейтін нормативтік 

құқықтық құжаттар 

1    
 

  1 

2 МАЗМҰНДЫҚ-

ПРОЦЕССУАЛДЫҚ МОДУЛЬ 

12 6   
 

 1 19 

2.1 «Геоинформатика» ұғымының 

тұжырымдық-түсіндірмелік 

негіздері 

2 1      3 

2.2 ГАЖ-технологиялары және 

олардың ерекшеліктері   

2 1      3 

2.3 ГАЖ құрылымы мен оның 

функционалдық мүмкіндіктері 

2 1      3 

2.4 ГАЖ-технологиясының 

қолданылу аясы 

2 1      3 



2.5 Пайдаланушылармен өзара іс-

әрекетті қамтамасыз ету 

(интерфейс) 

2 1      3 

2.6 Геодеректерді жинау. Оларды 

іздестіру жолдары 

2 1     1 4 

3 ТЕХНОЛОГИЯЛЫҚ 

МОДУЛЬ 

5 10 1  1 1 1 20 

3.1 Геодеректер базасын құру және 

басқару. Оларды экспорттау / 

импорттау 

1 2   1   4 

3.2 Геодеректерді түрлендіру және 

кеңістіктік талдау 

1 2    
 

 3 

3.3 Геоақпараттарды картаға түсіру 

және визуализациялау. 

Картографиялық бейнелеу 

1 2    
 

 3 

3.4 ГАЖ-өңдеудің соңғы өнімін 

құрастыру 

1 2    1  4 

3.5 Ғарыштық түсірілім апараттары 

мен олардың түсірілімдері. Жер 

бетілік түсірудің түрлерін 

пайдалану 

1 2 1    1 6 

4 ВАРИАТИВТІК МОДУЛЬ   9 27 1 1 1 3 

4.1 ArcGIS/Ilwis бағдарламасында 

растрлық карталарды кеңістіктік 

байлау және оларды сандау 

  1 3 1    

4.2 ArcGIS/Ilwis бағдарламасында 

карталарды сандауда ғарыштық 

түсірілімдерді пайдалану 

  1 3     

4.3 ArcGIS/Ilwis бағдарламасында 

геоақпараттық үлгілер және 

оларды құрастыру. Нүктелік 

үлгілерді (векторлық қабаттарды) 

құру 

  1 3     

4.4 ArcGIS/Ilwis бағдарламасында 

сызықтық үлгілерді (векторлық 

қабаттарды) құру 

  1 3     

4.5 ArcGIS/Ilwis бағдарламасында 

полигондық үлгілерді (векторлық 

қабаттарды) құру 

  1 3     

4.6 ArcGIS/Ilwis бағдарламасында 

атрибуттар кестесімен және 

векторлық қабаттармен жұмыс.  

  1 3     

4.7 ArcGIS/Ilwis бағдарламасында 

бейнелерді классификациялау 

  1 3     



және векторлық қабаттардың 

символдарын қою 

4.8 ArcGIS/Ilwis бағдарламасында 

картаның аннотациясы, мәтіні 

және оларды қосу және жазу 

  1 3     

4.9 ArcGIS/Ilwis бағдарламасында 

карта элементтерін орналастыру 

және карта құрастыру 

  1 3  1 1  

 БАРЛЫҒЫ 20 16 10 27 2 2 3 80 

 

8. Оқу нәтижелерін бағалау 

 

Тыңдаушылардың геоақпараттық құзыреттілігінің қалыптасу деңгейін 

анықтау үшін «ГАЖ технологиясының  қолданбалы негіздерінен 

ықшамсабақ» (әрі қарай - Ықшамсабақ) таныстырылымы өткізіледі. 

1) «Ықшамсабақ» таныстырылымы 

Мақсаты – осы біліктілікті арттыру бағдарламасының модульдерін 

меңгеру нәтижелері бойынша геоақпараттық технологиялардың қолданбалы 

негіздерін түсіну мен қолдануын бағалау. 

«Ықшамсабақ» таныстырылымын бағалау критерийлері (5 

слайдтан артық емес): 

«Ықшамсабақ» таныстырылымын бағалау бойынша қорытынды ең 

жоғары – 15 балл. 

Таныстырылым келесі шәкілдер арқылы бағаланады: 0 – дәлелдемелер 

ұсынылмады, 1 – дәлелдемелер әлсіз, 2 – дәлелдемелер күшті, 3 – 

дәлелдемелер өте күшті (әрбір критерий бойынша максималды балл - 3).  

Таныстырылымның ұзақтығы: 5-7 минут) 

№ Бағалау критерийлері Баллдар Қорытынды  

0 1 2 3 

1  Геоақпараттық технологиялардың 

деректері дұрыс көрсетілген 

     

2 Ерекшелігі қарастырылады, 

әдістемелік аспект туралы түсінік 

байқалады 

     

3 Жұмыстағы қиындықтарды саралау 

педагогтың қызметі мен өзін-өзі 

дамытуымен тікелей байланысты  

     

4 Педагогтың қызметі өзін-өзі 

дамытуымен байланысты 

     

5 Педагогтың өзін-өзі дамытуының 

кемінде 2 қадамы әзірленді 

     

Қорытынды балл (max – 15 балл)      

 

 



9. Курстан кейінгі қолдау 

 

1-кезең – консультациялар мен онлайн іс-шараларды әртүрлі байланыс 

құралдарын (e-mail, мессенджерлер, әлеуметтік желілер (WhatsApp және т.б.), 

сервистер (Google - Duo, Hangouts және т. б.), Интернет – платформаны 

қолдана отырып өткізу;  

2-кезең – пилоттық ұйымның жұмыс тәжірибесін (тыңдаушылардың 

құзыреттілігін) электрондық пошта, мессенджерлер, әлеуметтік желілер 

арқылы зерделеу. Оларды қажетті әдістемелік және цифрлық ресурстармен 

қамтамасыз ету, әдістемелік десанттарды жүзеге асыру; 

3-кезең – тыңдаушылардың кәсіби құзыреттілігін дамытуға қажетті 

қолдауды жүзеге асыру: 

- семинарларда, дөңгелек үстелдерде сөз сөйлеу (аймақтық, облыстық, 

республикалық деңгейдегі); 

- кәсіби конкурстарға қатысу (облыстық, республикалық деңгейдегі); 

- сараптама тобының құрамына қатысу (жұмыстар және т. б.); 

- облыстық, республикалық және халықаралық деңгейдегі 

басылымдарда, БАҚ-та ғылыми-әдістемелік мақалалар жариялау (авторлық 

бірлестікте болуы мүмкін). 

 

10. Негізгі және қосымша әдебиеттер тізімі 

 

Негізгі әдебиеттер: 

1. Қазақстан Республикасында мектепке дейінгі, орта, техникалық 

және кәсіптік білім беруді дамытудың 2023 – 2029 жылдарға арналған 

тұжырымдамасын бекіту туралы Қазақстан Республикасы Үкіметінің 2023 

жылғы 28 наурыздағы № 249 қаулысы 

2. Қазақстан Республикасында жоғары білімді және ғылымды 

дамытудың 2023 – 2029 жылдарға арналған тұжырымдамасын бекіту туралы 

Қазақстан Республикасы Үкіметінің 2023 жылғы 28 наурыздағы № 248 

қаулысы 

3. «Білім туралы» Қазақстан Республикасының Заңы (27.07.2007ж. 

№ 319-III, Қолданыстағы өзерістер және толықтыруларымен) 

4. Жоғары және жоғары оқу орнынан кейінгі білім берудің 

мемлекеттік жалпыға міндетті стандарттарын бекіту туралы Қазақстан 

Республикасы Ғылым және жоғары білім министрінің 2022 жылғы 20 

шiлдедегi № 2 бұйрығы // https://adilet.zan.kz/kaz/docs/P2300000248 

5. «Мектепке дейінгі тәрбие мен оқытудың, бастауыш, негізгі орта 

және жалпы орта, техникалық және кәсіптік, орта білімнен кейінгі білім 

берудің мемлекеттік жалпыға міндетті стандарттарын бекіту туралы» (ҚР Оқу-

ағарту министрінің 2022 жылғы 3 тамыздағы № 348 бұйрығы, 23.09.2022 ж. № 

406 бұйрығымен енгізілген өзгерістерімен) / 

https://adilet.zan.kz/kaz/docs/V2200029031 

https://adilet.zan.kz/kaz/docs/P2300000248
https://adilet.zan.kz/kaz/docs/V2200029031


6. About configuring the user interface. URL: 

https://desktop.arcgis.com/en/arcmap/10.3/guide-books/customizing-the-ui/about-

configuring-the-user-interface.htm (жүгіну күні: 7.03.2022). 

7. Pinde Fu, Jiulin Sun  Web GIS: principles and applications. - Redlands 

(California): Esri Press, 2010. -  356 p. 

